
ÁREA SANITARIA 
DA CORUÑA E CEE

RESOLUCIÓN DA XERENCIA DA ÁREA SANITARIA DA CORUÑA E CEE, DO 5 DE

FEBREIRO DE 2024, POLA QUE SE ANUNCIA ACTO DE VOTACIÓN PARA A POSTA EN

MARCHA DE NOVA CARTELEIRA NO SERVIZO DE COCIÑA DO HOSPITAL

UNIVERSITARIO DA CORUÑA

Mediante Dilixencia do 24 de novembro de 2023, ¥íxose pública a proposta de quenda

para o persoal de Cociña do Complexo Hospitalario Universitario da Coruña para o ano

2024.

Tal proposta tiña sido previamente entregada aos representantes legais dos traballa-

dores.

Na propia dilixencia sométese o documento a posibles propostas alternativas de quen-

da, formuladas polos/as traballadores/as ou polos seus representantes legais, no prazo

de quince días naturais a contar desde o seguinte ao da súa publicación, sempre que

cumprisen as seguintes premisas:

• Incluír todas as presenzas en cada unha das carteleiras

• Respectar o período mínimo de descanso ininterrompido de 12 horas entre quen-

das

• Respectar o período mínimo de descanso cunha duración media de 24 horas se-

manais, período que se incrementará co mínimo de descanso diario previsto no

punto anterior

No prazo establecido na dillixencia presentáronse as seguintes propostas:

• Hospital Teresa Herrera:

◦ Presentouse unha proposta que cumpre co sinalado na dilixencia do 24 de no-

vembro de 2023

• Hospital Marítimo de Oza:

◦ Presentouse unha proposta que incumpría o período mínimo de descanso de

duración media de 24 horas semanais

• Hospital Universitario A Coruña:

◦ Presentáronse dúas propostas, coas seguintes características:

▪ Proposta asinada por 102 profesionais, incluíndo as categorías de Pinche e

Cociñeiro/a. Esta proposta non cumpría as presenzas requiridas os sába-

dos, domingos e luns. Ademais do sinalado, a carteleira proposta non con-

templa as quendas de traballo a realizar nin a xornada necesaria para per-

mitir o goce de días de libre disposición

▪ Propostas asinadas por 2 profesionais, unha das cales presenta unha pre-

senza menos das requiridas e a outra presenta unha presenza máis das re-

quiridas. Ademais do anterior, ningunha das propostas contemplaba a xor-

nada necesaria para permitir o goce de días de libre disposición e presen-

taban unha descompensación no  número de  tardes  a  realizar  entre  as

quendas A e B

Á vista das propostas presentadas, mediante Dilixencia do 9 de xaneiro de 2024, reali-

záronse as seguintes consideracións:

• Hospital Teresa Herrera: A proposta presentada debería ser rati¥icada polos/as

profesionais do centro

• Hospital Marítimo de Oza: Concedeuse un prazo de 15 días para a subsanación

das de¥iciencias atopadas

• Hospital Abente e Lago: Non existindo propostas alternativas, deuse por apro-

bada a proposta da Administración

• Hospital Universitario A Coruña: Concedeuse un prazo de 15 días para a sub-

sanación das de¥iciencias atopadas

No prazo sinalado na Dilixencia do 9 de xaneiro de 2024 presentáronse os seguintes do-

cumentos:

• Hospital  Teresa  Herrera: Presentáronse  as  sinaturas  dos/as  profesionais  do

centro, coa rati¥icación da proposta previamente formulada desde o propio cen-

tro

• Hospital Marítimo de Oza: Non tivo entrada ningún escrito de subsanación

• Hospital Universitario A Coruña: Presentáronse subsanacións tanto á proposta

asinada por 2 profesionais como á asinada por 102 profesionais, nos seguintes

termos:

◦ Tivo entrada unha subsanación á proposta formulada por 2 profesionais. Nes-

ta nova proposta o número de presenzas de pinches diario é correcto (51), in-

clúese xornada su¥iciente para poder gozar de días de libre disposición e o

número de tardes entre quendas está compensado

◦ Tiveron entrada 34 escritos de subsanación da proposta inicialmente formu-

lada por 102 profesionais. Nestes escritos mantense o dé¥icit de presenzas os

sábados, domingos e luns, tanto en pinches como en cociñeiros/as. Ao respec-

to desta última categoría, sinalan as alegacións que a proposta da Adminis-

tración supera esas presenzas en dous días. Cómpre sinalar que este último

feito deriva da necesidade de axustes da carteleira para garantir o número de

6 presenzas diarias.

Á vista de todo o anterior, esta Xerencia,

RESOLVE:

1. Aprobar a quenda proposta pola Administración para os Hospitais Marítimo de Oza e

Abente e Lago

2. Aprobar a quenda proposta polos/as profesionais do Hospital Teresa Herrera

3.  Admitir  a  proposta  presentada  por  2  profesionais  do  Hospital  Universitario  da

Coruña, relativa á categoría de Pinche, nos termos da subsanación realizada tras a pu-

blicación da Dilixencia do 9 de xaneiro de 2024

4. Non admitir a proposta presentada por 102 profesionais do Hospital Universitario da

Coruña, tendo en conta que os escritos de subsanación formulados por 34 profesionais

non garanten as presenzas necesarias en sábados, domingos e luns, tanto na categoría

de Pinche como na de Cociñeiro/a

5. Aprobar a quenda proposta pola Administración para a categoría de Cociñeiro/a no

Hospital Universitario A Coruña

6. Iniciar proceso de elección de quenda na categoría de Pinche, no Hospital Universita-

rio da Coruña, nos termos que se indican no Anexo I  á presente resolución, no que

poderá participar o persoal incuído no Anexo II

Contra a presente resolución poderá interpoñerse recurso de alzada perante a Direc-

ción Xeral de Recursos Humanos do Servizo Galego de Saúde, no prazo dun mes conta-

do a partir do día seguinte ao da súa publicación, nos termos previstos nos artigos 121 e

seguintes da Lei 39/2015, do Procedemento Administrativo Común das Administracións

Públicas.

Asinado dixitalmente na Coruña,

Luis Verde Remeseiro

Xerente da Área Sanitaria da Coruña e Cee

ANEXO I

PROCEDEMENTO DE ELECCIÓN DE QUENDA NA CATEGORÍA DE PINCHE NO HOSPITAL

UNIVERSITARIO A CORUÑA

1. Obxecto:

Convócase acto de elección de quenda na categoría de Pinche no Hospital Universitario

A Coruña.

Sométense a votación as propostas que se inclúen no Anexo II.

2. Requisitos de participación:

Poderá participar no acto de elección aquel persoal da categoría de Pinche do Hospital

Universitario A Coruña que cumpra con algún dos seguintes requisitos:

• Ser persoal ¥ixo da unidade

• Ser persoal ¥ixo acoplado sen praza noutra unidade e que ocupe vacante pura

• Ser persoal interino que ocupe praza vacante

• Ser persoal chamado pola lista de longa duración que ocupe vacante pura

Estes requisitos de participación derivan do acordo acadado no seo da Comisión Parita-

ria de Atención Hospitalaria, en sesión do 21 de setembro de 2018, na que se aprobou a

proposta de cambio de quenda nas unIdades e servizos do CHUAC presentada pola Co-

misión de Centro en data 19 de xuño de 2018.

3. Censo:

En consecuencia co sinalado no punto anterior, como Anexo III publícase o censo provi-

sional.

As persoas interesadas poderán realizar as alegacións que consideren oportunas no

prazo de dez días a contar desde o día seguinte ao da publicación da presente resolu-

ción.

Rematado o prazo, publicarase o censo de¥initivo.

4. Acto de elección:

Xunto coa publicación do censo de¥initivo, faranse público a data, lugar e horas do acto

de votación.

Resolverase a implantación da quenda que obteña o maior número de votos entre as

propostas.

ANEXO II

PROPOSTA 1:

PROPOSTA 2:

ANEXO III - CENSO PROVISIONAL

ANEXO IV

ALEGACIÓNS AO CENSO PROVISIONAL

D./Dª

Con dni n.º

EXPÓN
Que en data 6 de febreiro de 2024 publicouse Resolución da Xerencia da Área Sanitaria
da Coruña e Cee, pola que se anuncia acto de votación para a posta en marcha da nova
carteleira do Servizo de Cociña do Hospital Universitario A Coruña

Que non ¥igura no censo provisional publicado como Anexo III á devandita Resolución.

Que cumpre o seguinte
criterio  para  a  súa
inclusión no censo

Ser persoal ¥ixo da unidade

Ser persoal ¥ixo acoplado sen praza noutra unidade e que
ocupe vacante pura

Ser persoal interino que ocupe praza vacante

Ser  persoal  chamado  por  lista  de  longa  duración  que
ocupe vacante pura

Polo exposto,

SOLICITA

Ser incluído/a no censo de¥initivo de votación

A Coruña, __ de febreiro de 2024

Xerente da Área Sanitaria da Coruña e Cee

